
SIFAT JANG SAMPOERNA.








nentangin. Begitoe lekas kaliatan saorang dipandang „besar", lantes moesti moentjoel djoega orang jang ingin bikin „ketjii" padanja. Siapa kasih kentara dirinja „pinter", orang moelai pikirin iapoenja tjatjat dan kasalahan aken oendjoek iapoenja „kabodoan". Maka paling betoel, menoeroet pikiran Lao Tze, orang djangan inget sama iapoenja djasa atawa pahala, atawa poen harep poedjian dari orang banjak, hanja lakoeken sadja perboeatan baek aken goenanja kabaekan meloeloe, sebab demikianlah ada wateknja Tao jang haroes dimengarti dan didjalanken oleh siapa jang hendak persatoeken diri dengen itoe kakwasa'an jang besar. Saorang jang tida perna anggep dirinja „besar", tida aken merasa ketjiwa djikaloe laen orang pandang padanja „ketjil".

